ԱՄՓՈՓԱԹԵՐԹ

[bookmark: _heading=h.gjdgxs]«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ՕԳՈՍՏՈՍԻ 29-Ի N 1109-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1․ Կոռուպցիայի կանխարգելման հանձնաժողով
	04․08․2023թ․

	
	01/1799-2023

	Ի պատասխան 2023 թվականի օգոստոսի 1-ի Կոռուպցիայի կանխարգելման հանձնաժողով (այսուհետ՝ Հանձնաժողով) հասցեագրած Ձեր՝ № 35039-2023 գրության՝ տեղեկացնում ենք, որ «Հայաստանի Հանրապետության կառավարության 2019 թվականի օգոստոսի 29-ի N 1109-Ա որոշման մեջ փոփոխություն կատարելու մասին» Հայաստանի Հանրապետության Կառավարության որոշման նախագծի առնչությամբ Հանձնաժողովը դիտողությւոններ և առաջարկություններ չունի:
	

	2․ Կենտրոնական բանկ
	11․09․2023թ․

	15.1-07/704-23

	Հայտնում ենք Ձեզ, որ «Հայաստանի Հանրապետության կառավարության 2019 թվականի օգոստոսի 29-ի N 1109-Ա որոշման մեջ փոփոխություն կատարելու մասին» Հայաստանի Հանրապետության Կառավարության որոշման նախագծի վերաբերյալ Հայաստանի Հանրապետության կենտրոնական բանկն առաջարկություններ և դիտողություններ չունի:
	

	3․ Էկոնոմիկայի նախարարությւոն
	28․08․2023թ․

	
	01/15193-2023

	Ի պատասխան Ձեր՝ 2023 թվականի օգոստոսի 1-ի թիվ //35039-2023 գրության՝ քննության առնելով «Հայաստանի Հանրապետության կառավարության 2019 թվականի օգոստոսի 29-ի N 1109-Ա որոշման մեջ փոփոխություն կատարելու մասին» Կառավարության որոշման նախագիծը (այսուհետ՝ Նախագիծ)՝ հայտնում ենք հետևյալը․
Նախագծով առաջարկվում է «Գործունեության իրականացման ծանուցման մասին» օրենքում նշված ընկերությունների բաժնեմասերի հավատարմագրային կառավարման՝ որպես ծանուցվող գործունեության տեսակի շրջանակներում Կառավարության լիազորած պետական կառավարման մարմին ճանաչել Էկոնոմիկայի նախարարությունը: Ընդ որում, հիմնավորմամբ ներկայացված է, որ թեև նշված գործունեության տեսակը ներկայումս հանդիսանում է որպես ծանուցվող գործունեության տեսակ, այդուհանդերձ, բացակայում է այն լիազոր մարմինը, որի կողմից նշված ընկերությունների հավատարմագրային կառավարիչները կարող են հաշվառվել։
Այս առնչությամբ ցանկանում ենք հայտնել, որ պարզ չէ, թե ինչ տրամաբանությամբ է ծանուցման ենթակա նշյալ տեսակի գործունեության համար որպես Կառավարության լիազորած պետական կառավարման մարմին առաջարկվում Էկոնոմիկայի նախարարության թեկնածությունը։ Ավելին, Նախագծի հիմնավորմամբ ներկայացված չէ Էկոնոմիկայի նախարարության թեկնածությունը հիմնավորող որևէ փաստարկ, որպիսի պայմաներում հնարավոր չէ լիարժեք կերպով պատկերացնել Էկոնոմիկայի նախարարության թեկնածությունը առաջադրելու նպատակադրումը։
Բացի այդ, հավելենք, որ Հայաստանի Հանրապետությունում իրականացվող տնտեսական բարեփոխումների շրջանակում Էկոնոմիկայի նախարարությունը ներկայումս վարում է տնտեսական գործունեության ազատականացման քաղաքականություն, որը հետապնդում է ծանուցվող գործունեության տեսակները կրճատելու և տնտեսավարողների համար առավել բարենպաստ միջավայր ձևավորելու նպատակ։
Հիմք ընդունելով վերոգրյալը՝ հայտնում ենք, որ Էկոնոմիկայի նախարարությանը՝ որպես ծանուցման ենթակա վերոնշյալ տեսակի գործունեության համար Կառավարության լիազոր մարմին նշանակելու առաջարկը հակասում է Էկոնոմիկայի նախարարության կողմից ներկայումս վարվող քաղաքականության սկզբունքներին, որի պայմաններում ներկայացված առաջարկը գտնում ենք ոչ նպատակահարմար։
	Չի ընդունվել

Հաշվի առնելով այն հանգամանքը, որ «Գործունեության իրականացման ծանուցման մասին» օրենքի Օրենքի 22-րդ հոդվածի 2-րդ մասի ծանուցման ենթակա գործունեության տեսակների աղյուսակի  «4. ԳՈՐԾՈՒՆԵՈՒԹՅԱՆ ԱՅԼ ԲՆԱԳԱՎԱՌՆԵՐ» բաժնի գործող կետերից 6-ով որպես ծանուցման ենթակա տեսակների ծանուցման համար Կառավարության լիազոր մարմին նշանակված է Էկոնոմիկայի նախարարությունը, միևնույն ժամանակ, հաշվի առնելով այն հանգամանքը, որ քննարկվող դեպքում առևտրային կազմակերպություններում բաժնեմասերը հավատարմագրային կառավարման հանձնելը իր բնույթով տնտեսական նշանակություն ունեցող գործունեությանն է վերաբերում, գտնում ենք, որ առավել նպատակահարմար է բաժնեմասը հավատարմագրային կառավարման Էկոնոմիկայի նախարարությանը հանձնելը, որպես ծանուցման ենթակա : Այսպիսով առաջարկվում է քննարկվող գործունեության տեսակների դեպքում ծանուցման ենթակա Կառավարության լիազորված պետական կառավարման մարմին սահմանել Էկոնոմիկայի նախարարությանը:

	4․ Ֆինանսների նախարարություն
	10․08․2023թ․

	
	01/28/15849-2023

	«Հայաստանի Հանրապետության կառավարության 2019 թվականի օգոստոսի 29-ի N 1109-Ա որոշման մեջ փոփոխություն կատարելու մասին» Հայաստանի Հանրապետության Կառավարության որոշման նախագծի (այսուհետ՝ Նախագիծ) ընդունումը պայմանավորված է 2022 թվականի դեկտեմբերի 7-ին «Գործունեության իրականացման ծանուցման մասին» օրենքում (այսուհետ՝ Օրենք) իրականացված փոփոխություններով ներդրված կարգավորումների գործնական կիրարկումն ապահովելու անհրաժեշտությամբ։
Օրենքի 22-րդ հոդվածի 2-րդ մասով սահմանվող գործունեության տեսակների մեջ որպես ծանուցվող գործունեության տեսակ նախատեսվել է նաև սահմանափակ պատասխանատվությամբ ընկերությունների բաժնեմասերի հավատարմագրային կառավարումը։
Օրենքի կարգավորումներից բխում է, որ ծանուցման ենթակա գործունեություն իրականացնող անձինք հաշվառվում են լիազոր մարմինների կողմից, որոնց էլ ներկայացվում է ծանուցումը։
Սահմանափակ պատասխանատվությամբ ընկերությունների բաժնեմասերի հավատարմագրային կառավարման ոլորտում ներկայումս լիազոր մարմին սահմանված չէ, ու թեև նշված գործունեության տեսակը սահմանվել է, որպես ծանուցվող գործունեության տեսակ, բացակայում է այն լիազոր մարմինը, որի կողմից նշված ընկերությունների հավատարմագրային կառավարիչները կարող են հաշվառվել։ 
Նախագծով առաջարկվում է Օրենքի 22-րդ հոդվածի 2-րդ մասի ծանուցման ենթակա գործունեության տեսակների աղյուսակի  «4. ԳՈՐԾՈՒՆԵՈՒԹՅԱՆ ԱՅԼ ԲՆԱԳԱՎԱՌՆԵՐ» բաժնի 11-րդ կետում նշված ընկերությունների բաժնեմասերի հավատարմագրային կառավարման՝ որպես ծանուցվող գործունեության տեսակի շրջանակներում Հայաստանի Հանրապետության կառավարության լիազորած պետական կառավարման մարմին ճանաչել Հայաստանի Հանրապետության էկոնոմիկայի նախարարությունը:
Ելնելով վերոգրյալից հայտնում ենք, որ ՀՀ ֆինանսների նախարարության իրավասության շրջանակներում դիտողություններ և առաջարկություններ չկան:

